
Nuuk, 4. juni 2015 

 

Inatsisartut suleriaasiat najoqqutaralugu § 37 Naalakkersuisunut apeqquteqaat 

maanna saqqummiuppara inissiat Kalaallit Nunaata Namminersorlutik 

Oqartussanit pilersinneqartut pillugit akisussaaffimmik inissiinissamut 

tunngasoq 

(Inatsisartunut ilaasortaq, Iddimanngiiu Bianco, Inuit Ataqatigiit) 

Apeqqutit: 

1. Eqqortuuva Kalaallit Nunaata Nammisorlutik Oqartussanit inunnut inissiassatut 
pilersinneqartut sillimaniarnermut piumasaqaatit inatsisini allassimasut eqquutsinngikkaat, 
tamatumani ungaluusiat akunneqassusiisa akuttoqatigiinneri? 
  

2. Taamaattoqarsimappat Naalakkersuisut pineqartumut qanoq isummerpat? 
 

3. Aneerasaartarfimmi ungaluusiat akunneqassusiisa akuttussusaat pillugit Namminersorlutik 
Oqartussat innutaasunit qassinit saaffiginnissutinik/ maalaarutinik tigusaqarpat? 

 

4. Naalakkersuisut pineqartumut aaqqiissutissanik qanoq iliuuseqarpat? 
 

5. Naalakkersuisut qulakkersinnaanerlugu inunnut inissiat tamarmik Namminersorlutik 
Oqartussanit pilersinneqartut siunissami inatsisitigut Namminersorlutik Oqartussanit 
piumasaqaatit nammineq atuuttussangorlugit allatugaataat pilersitsinerni 
eqquutsinneqassasut, tamatumani aneerasaartarfinnut tunngasuni?  

 
Tunngavilersuut: 
 
Tusagassiutini qanittumi atuarneqarsinnaavoq nukappiaqqamut 14inik qaammatilimmut tunngasoq 
suliassaq, pineqartoq aneerasaartarfimmi akunnernit 31. Maj 2013 Tuapannguani inissianit Nuummi 
nakkarsimasoq allaatigineqartoq. Oqaatigineqartut najoqqutaralugit ungaluusiat akunneqassusiisa 
akuttoqatigiinneri inatsisini piumasaqaatinik eqquutsitinngillat, tamatumalu kingunerisaanik 
nukappiaraq taamani 14inik qaammatilik aneerasaartarfimmit nakkarsinnaasimavoq, 
akornusersorsimalluni, qujanartumilli sivittajaamik napparsimareerluni qaangersimallugit. Pisup 
nalaani tusagassiutitigut annertuumik malinaavigineqarpoq. 
 
Paasitinneqarpunga suliaq suli ingerlanneqartoq, apeqquteqaatigalugulu maanna Namminersorlutik 
Oqartussani inissiaataasa akisussaaffigineqarnerisa sumi inissisimatinneqarneri tunngaviusumik kisiat 
paasissutissiissutigineqarnissaa ujartorlugu. 
 
Apeqquteqaatit ullut suliffiusut qulit ingerlanerini akissuteqarfigineqarnissaa 

qinnutigissavara. 

 


